
     Rompeva ogni zorno

E in asso restava

Ma pur s'ustinava

Mia mare Vitoria

E per la mia gloria

La me confermava

Nel posto el dì dopo

E mì novo intopo

Tornava a trovar.

     Ne steme a burlar

Che ancora me sento

El sangue giazzar,

E ancora el Confiteor 

Me mete in spavento

E ancora se tento

De dirmelo a forte

Suori de morte

Me bagna el frontin.

     Che storia minchiona

Dirà ste damine

Che xè tanto fine.

Dirà la parona

Che vodo sempiezzo!

No gh'è in sto matezzo

Ne sal ne bon gusto,

Sior Piero sè frusto

Da vechio spuzzè.

